
№ 119 						      Bakı şəhəri, 28 aprel 2021-ci il

Azərbaycan Respublikası Nazirlər 
Kabinetinin 2017-ci il 17 noyabr tarix-
li 500 nömrəli Qərarı ilə təsdiq edilmiş 
“Azərbaycan Respublikasının xarici iqtisadi 
fəaliyyətin mal nomenklaturası, idxal göm-
rük rüsumlarının dərəcələri və ixrac göm-
rük rüsumlarının dərəcələri”ndə dəyişiklik 
edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

1. Azərbaycan Respublikası Nazirlər 
Kabinetinin 2017-ci il 17 noyabr tarixli 500 
nömrəli Qərarı (Azərbaycan Respublikasının 
Qanunvericilik Toplusu, 2017,№ 11, maddə 
2164; 2018, № 3, maddə 586, № 9, maddə 
1904, № 10, maddə 2169, № 11, maddə 2427; 
2019, № 1, maddə 148, № 2, maddə 332, № 
4, maddələr 747, 748, 759, № 5, maddə 939, 
№ 7, maddələr 1314, 1323, № 8, maddə 1473, 
№ 12, maddələr 2047, 2055, 2061; 2020, № 1, 
maddə 84, № 2, maddələr 185, 195, 219,  

№ 3, maddələr 345, 375, № 4, maddə 488,  
№ 8, maddə 1130, № 10, maddə 1267; 
2021, № 1, maddə 94; Azərbaycan Res-
publikası Nazirlər Kabinetinin 2021-ci il 21 
yanvar tarixli 11 nömrəli, 16 fevral tarixli 36 
nömrəli, 4 mart tarixli 52 nömrəli və 5 aprel 
tarixli 88 nömrəli qərarları) ilə təsdiq edilmiş 
“Azərbaycan Respublikasının xarici iqtisadi 
fəaliyyətin mal nomenklaturası, idxal göm-
rük rüsumlarının dərəcələri və ixrac gömrük 
rüsumlarının dərəcələri”ndə 4102 21 000 0 
alt yarımmövqeyinə aid sətrin “Tarif dərəcəsi 
(gömrük dəyərinə görə faizlə və ya ölçü 
vahidinə görə ABŞ dolları ilə)” sütununda “500” 
rəqəmləri “150” rəqəmləri ilə, 4105 10 000 0 alt 
yarımmövqeyinə aid sətrin “Tarif dərəcəsi (göm-
rük dəyərinə görə faizlə və ya ölçü vahidinə 
görə ABŞ dolları ilə)” sütununda “150” rəqəmləri 
“50” rəqəmləri ilə əvəz edilsin.

2. Bu Qərar dərc edildiyi gündən 30 (otuz) 
gün sonra qüvvəyə minir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 120 					      Bakı şəhəri, 28 aprel 2021-ci il

“Cərimə və islah işləri növlərində 
cəzaların, habelə hüquqi şəxslərə tətbiq 
edilən cərimə növündə cinayət-hüquqi 
tədbirlərin icrası ilə əlaqədar daxil olan 
vəsaitdən istifadə Qaydası”nın təsdiq 
edilməsi barədə

“İcra məmurları haqqında” Azərbaycan 
Respublikasının Qanununda dəyişiklik edilməsi 
barədə” Azərbaycan Respublikasının 2020-ci 
il 29 iyun tarixli 144-VIQD nömrəli Qanu-
nunun tətbiqi və “İcra məmurları haqqında” 
Azərbaycan Respublikasının Qanununun tətbiq 
edilməsi barədə” Azərbaycan Respublikası 
Prezidentinin 2000-ci il 5 yanvar tarixli 246 
nömrəli Fərmanında dəyişiklik edilməsi haq-
qında” Azərbaycan Respublikası Prezidentinin 
2020-ci il 10 avqust tarixli 1122 nömrəli 

Fərmanının 2.1-ci bəndinin icrasını təmin etmək 
məqsədilə Azərbaycan Respublikasının Nazirlər 
Kabineti qərara alır:

1. “Cərimə və islah işləri növlərində 
cəzaların, habelə hüquqi şəxslərə tətbiq edilən 
cərimə növündə cinayət-hüquqi tədbirlərin icrası 
ilə əlaqədar daxil olan vəsaitdən istifadə Qayda-
sı” təsdiq edilsin (əlavə olunur).

2. Bu Qərarda dəyişiklik Azərbaycan 
Respublikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlanması və qəbul edilməsi qay-
dası haqqında Əsasnamə”nin 2.6-1-ci bəndinə 
uyğun edilə bilər.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 124 					      Bakı şəhəri, 1 may 2021-ci il

Azərbaycan Respublikası Nazirlər 
Kabinetinin 2020-ci il 11 iyun tarix-
li 199 nömrəli Qərarı ilə təsdiq edilmiş 
“Koronavirus (COVID-19) pandemiyası 
dövründə Azərbaycan Respublikasında 
uçuşların və hava nəqliyyatı ilə sərnişin 
daşımalarının təşkili üzrə müvəqqəti 
Qaydalar”da dəyişiklik edilməsi barədə

“Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə və Azərbaycan Respublikası 
Nazirlər Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş “Yoluxucu, 
parazitar və kütləvi qeyri-yoluxucu xəstəliklərin 
əmələ gəlməsi, yaxud yayılması təhlükəsi ya-
randıqda karantin-təşkilat, profilaktika və digər 
zəruri tədbirlərin görülməsi Qaydaları”na uyğun 
olaraq, Azərbaycan Respublikasının Nazirlər 
Kabineti qərara alır:

Azərbaycan Respublikası Nazirlər Kabine-
tinin 2020-ci il 11 iyun tarixli 199 nömrəli Qərarı 
(Azərbaycan Respublikasının Qanunvericilik 
Toplusu, 2020, № 6, maddə 789) ilə təsdiq 
edilmiş “Koronavirus (COVID-19) pandemiyası 
dövründə Azərbaycan Respublikasında uçuşla-
rın və hava nəqliyyatı ilə sərnişin daşımalarının 
təşkili üzrə müvəqqəti Qaydalar”da aşağıdakı 
dəyişikliklər edilsin: 

1. 1-ci hissə üzrə: 
1.1. 1.1-ci bənddə “faktlarına” sözü 

“nəticələrinə” sözü ilə, “xarici beynəlxalq 
aeroportların və aviaşirkətlərin” sözləri “xarici 
ölkələrin beynəlxalq aeroportlarının və xarici 
aviaşirkətlərin” sözləri ilə, “tərtib olunmuşdur” 
sözləri “hazırlanmışdır” sözü ilə əvəz edilsin;

1.2. 1.2-ci bənd ləğv edilsin; 
1.3. 1.3-cü bənd aşağıdakı redaksiyada 

verilsin:
 “1.3. Xəstəliyə yoluxma riskinin azaldılması 

məqsədilə hava gəmisində olan sərnişinlərə 
profilaktik sanitar-gigiyena tədbirləri (əl gigiye-
nası, fiziki məsafə (bundan sonra – məsafə), 
tənəffüs gigiyenası və digər profilaktik tədbirlər) 
barədə məlumat verilir, habelə hava gəmisində 
ümumi istifadədə olan səthlər mütəmadi 
təmizlənir və dezinfeksiya edilir.”. 

2. 2-ci hissə üzrə:
2.1. 2.1.1-ci yarımbənddə “uçuşdan əvvəl 

48 saat ərzində COVID-19” sözləri “Azərbaycan 
Respublikasından yola düşən, uçuşdan əvvəl 
48 saat ərzində COVID-19-a dair PCR” sözləri 
ilə əvəz edilsin; 

2.2. 2.1.2-ci yarımbənddə “arayışların yoxla-
nılması və üzərində müvafiq qeydlərin aparılma-
sı” sözləri “Azərbaycan Respublikasından yola 
düşən sərnişinlərin arayışlarının yoxlanılması” 
sözləri ilə əvəz edilsin;

2.3. 2.1.3-cü və 2.1.4-cü yarımbəndlər aşa-
ğıdakı redaksiyada verilsin:

“2.1.3. Azərbaycan Respublikasına uçuşlar 
icra edən bütün aviadaşıyıcılar:

1. uçuşdan əvvəl 48 saat ərzində 
COVID-19-a dair PCR testindən keçən, nəticələri 
neqativ olan sərnişinləri reysə qəbul edirlər; 

2. reysə qeydiyyat zamanı sərnişinlərin 
(tranzit və transfer sərnişinlər daxil olmaqla) 
arayışlarının yoxlanılmasını təmin edirlər;

3. hava gəmisində bütün sərnişinlərə 
“Özünütəcrid barədə bəyannamə”nin (bundan 
sonra - Bəyannamə) paylanmasını təmin edirlər 
və Azərbaycan Respublikasına gəldikdən 
sonra pasport nəzarətindən keçərkən həmin 
Bəyannamənin doldurulmasının və təqdim 
edilməsinin zəruriliyi barədə məlumat verirlər.

2.1.4. sərhəd nəzarətindən keçərkən 
arayışı bu Qaydaların 2.1.3-cü yarımbəndinin 
tələblərinə cavab verməyən Azərbaycan Res-
publikasının vətəndaşları iki həftə müddətinə 
karantinə alınır, əcnəbilər və vətəndaşlığı 
olmayan şəxslər isə ölkə ərazisinə buraxılmır 
və aviadaşıyıcının hesabına həmin reyslə geri 
qaytarılır.”.

2.4. 2.1.4-cü yarımbəndin sonunda nöqtə 
işarəsi nöqtəli vergül işarəsi ilə əvəz edilsin və 
aşağıdakı məzmunda 2.1.5-ci yarımbənd əlavə 
edilsin:

 “2.1.5. Arayışın elektron qaydada yoxlanıl-
ması məqsədilə arayışda elektron təsdiq atribut-
ları (QR-kod, eyniləşdirmə nömrəsi və s.) olan 
şəxslərin müvafiq yoxlanış yerlərindən sürətli 
keçidi təmin edilir.”.

2.5. 2.4-cü bənd ləğv edilsin;
2.6. 2.6-cı bənd aşağıdakı redaksiyada 

verilsin:
 “2.6. Aviaşirkətlərin bütün reyslərində əl yü-

künün daşınmasına icazə verilmir. Aviaşirkətin 
qaydalarına əsasən yalnız aşağıdakı şəxsi 
istifadə əşyalarının əl yükü kimi daşınmasına 
yol verilir:

2.6.1. qadın əl çantası və ya kişi portfeli;
2.6.2. ölçüləri 30x35x10 sm-dən böyük 

olmayan foto/videokamera; 
2.6.3. portativ kompüter çantası (çantalar 

yalnız təyinatı üzrə istifadə edilməlidir); 
2.6.4. üst geyimi, palto və ya plaş, 

portpleddə kostyum (yalnız təyinatı üzrə istifadə 
edilməlidir);

2.6.5. gül dəstəsi;
2.6.6. uşaqlarla uçuş zamanı uşaq yeməyi 

və uşaq yol beşiyi;
2.6.7. çətir; 
2.6.8. uçuş zamanı oxumaq üçün qəzet, 

jurnal və digər materiallar;
2.6.9. ev heyvanlarının daşınmasını 

tənzimləyən müvafiq qaydalara riayət etməklə 
ev heyvanlarının daşınmasına icazə verilir.”.

3. 4-cü hissə üzrə:
3.1. adından, 4.2-ci və 4.6-cı bəndlərdən 

“prosesi” sözü çıxarılsın;
3.2. 4.6.1-ci yarımbənddə “hava gəmisinə 

minik prosesi” sözləri “sərnişinlərin hava 
gəmisinə minməsi” sözləri ilə əvəz edilsin;

3.3. 4.6.3-cü yarımbənddə “miniyə” sözü 
“hava gəmisinə” sözləri ilə əvəz edilsin.

4. 5-ci hissə üzrə:
4.1. 5.1.4-cü yarımbənddə “sərnişinlərə 

bütün” sözləri “sərnişinlərin” sözü ilə, “gəzmə” 
sözü “gəzməsinə” sözü ilə əvəz edilsin;

4.2. 5.2-ci bənd aşağıdakı redaksiyada 
verilsin:

 “5.2. Epidemioloji vəziyyətlə əlaqədar 
sərnişinlərin və ekipaj üzvlərinin sağlamlı-
ğı üçün təhlükənin minimuma endirilməsi 
məqsədilə hava gəmisində davranış qaydaları 
haqqında sərnişinlərə məlumat məsafədən 
audio, video və s. vasitəsilə verilir.”.

4.3. 5.3-cü bənddə “təqdirdə prosedur-
lar” sözləri “halda aşağıdakı tədbirlər görülür” 
sözləri ilə əvəz edilsin;

4.4. 5.3.5-ci yarımbənddə “son növbədə 
hava gəmisindən təhlükəsizlik tədbirləri 
görülməklə çıxarılaraq” sözləri “təhlükəsizlik 
tədbirlərinə riayət etməklə hava gəmisindən 
çıxarılır və” sözləri ilə əvəz edilsin.

5. 6-cı hissə üzrə:
5.1. 6.3-cü bənd aşağıdakı redaksiyada 

verilsin:
 “6.3. Sərnişinlər terminal binasına daxil 

olduqda, tibb işçiləri xüsusi avadanlıq vasitəsilə 
onların hərarətini ölçür və lazım olduqda xüsusi 
testləşdirmə aparılır.”;

5.2. 6.4-cü bənddə “əcnəbi vətəndaşlar” 
sözləri “əcnəbilər və vətəndaşlığı olmayan 
şəxslər” sözləri ilə əvəz edilsin;

5.3. aşağıdakı məzmunda 6.5-1-ci bənd 
əlavə edilsin:

 “6.5-1. Sərhəd nəzarəti zamanı sərhəd 
nəzarəti orqanı sərnişinlərdə arayışların 
mövcud olmasını və bu Qaydaların 2.1.3-cü 
yarımbəndinin tələblərinə uyğunluğunu yox-
layır, həmçinin onlar tərəfindən doldurulmuş 
Bəyannamələri toplayır.”.

Əli ƏSƏDOV 
Azərbaycan Respublikasının Baş naziri

Qeyd: Qərara edilmiş əlavələrin tam mətni ilə www.nk.gov.az və 
www.xalqqazeti.com saytlarında tanış ola bilərsiniz.

(əvvəli 1-ci səhifədə)
Litva, həmişə Azərbaycanın 

ərazi bütövlüyünü dəstəklədiyini 
bildirmişdir. Azərbaycan və Litva 
prezidentlərinin 2007-ci ildə imzaladı-
ğı “Tərəfdaşlıq münasibətlərinin inki-
şafı haqqında Birgə Bəyannamədə” 
Dağlıq Qarabağ münaqişəsinin “BMT 
Nizamnaməsinin prinsipləri,  
BMT-nin Təhlükəsizlik Şurasının 
müvafiq qətnamələri və beynəlxalq 
hüququn hamılıqla tanınmış norma-
ları, xüsusilə, dövlətlərin suverenliyi, 
ərazi bütövlüyü və sərhədlərinin 
toxunulmazlığı prinsipləri əsasında, 
sülh yolu ilə həll edilməsinin vacibliyi 
vurğulanmışdır.

Azərbaycan Prezidenti İlham 
Əliyev Litvaya 1 rəsmi (13–14 sent-
yabr 2007) və 2 işgüzar səfər (10–11 
oktyabr 2007, 29 noyabr 2013) etmiş-
dir. Litva Prezidenti Valdas Adamku-
sun Azərbaycana 1 rəsmi (8–9 iyun 
2006) və 3 işgüzar səfəri (sonuncu 
13–14 noyabr 2008) baş tutmuş-
dur. Prezident Dalya Qribauskayte 
isə 2–3 may 2011-ci il tarixlərində 
Azərbaycanda rəsmi səfərdə olmuş-
dur. 

Dövlətlərimiz humanitar sahədə 
də fəal əməkdaşlığa böyük önəm 
verir və bu səbəbdən mədəniyyət, 
tarix, elm, təhsil sahələrində müxtəlif 
tədbirlər həyata keçirilir. Ali məktəblər 
arasında mövcud əməkdaşlığın 
nəticəsində Litva universitetlərində 
təhsil alan azərbaycanlı tələbələrin 

sayı hər il artmaqdadır. Avropanın 
ən qədim universitetlərindən olan 
Vilnüs Pedaqoji Universitetində böyük 
Azərbaycan şairi və mütəfəkkiri Niza-
mi Gəncəvinin adını daşıyan auditori-
ya açılmışdır.

Bundan əlavə, Vilnüs 
Universitetində auditoriyalardan biri 
“Azərbaycan” adını daşıyır. Hazır-
da, Litvanın ali məktəblərində 200-ə 
yaxın azərbaycanlı tələbə təhsil 
alır və Litva universitetləri ilə yara-
dılmış sıx əməkdaşlıq nəticəsində 
2014–2016-cı illərdə Litvanın 5 gənc 
alimi Azərbaycanın qabaqcıl beyin 
mərkəzlərinin həyata keçirdiyi “Qonaq 

elmi işçilərin mübadiləsi proqramı”nda 
iştirak etmişdir.

Sonda litvalı diplomatın ölkəmiz 
haqqında dilə gətirdiyi fikirlərə nəzər 
salaq. Cənab Qabrielius Landsber-
gis azərbaycanlı həmkarı Ceyhun 
Bayramovla görüşdən sonra mətbuat 
təmsilçilərinə verdiyi müsahibədə 
xatırladıb ki, Litva Cənubi Qaf-
qaz ölkələri, o cümlədən, təbii 
ki, Azərbaycan ilə əməkdaşlıqda 
maraqlıdır: “Biz bu əlaqələri daha 
da genişləndirməkdə maraqlıyıq. Biz 
təkcə iqtisadi sahədə deyil, siyasi 
müstəvidə də əlaqələri gücləndirmək 
niyyətindəyik”. 

Diplomatın fikrincə, regionda 
sülh və təhlükəsizlik mühüm şərtdir. 
O, məxsusi olaraq nəzərə çatdı-
rıb ki, Litva Azərbaycan tərəfindən 
təklif olunacaq hər cür əməkdaşlığa 
hazırdır. Çünki Azərbaycanla 
əməkdaşlığı inkişaf etdirmək üçün 
potensial böyükdür: “Azərbaycan 
Litvanın Qafqazda ən böyük ticarət 
tərəfdaşıdır. Litva, eyni zamanda, 
Avropa İttifaqı ilə Azərbaycan ara-
sında siyasi müstəvidə əməkdaşlığın 
genişlənməsinin də tərəfdarıdır”.

İttifaq MİRZƏBƏYLİ,  
“Xalq qəzeti”

“Azərbaycan Cənubi Qafqazda  
Litvanın ən mühüm iqtisadi tərəfdaşıdır”

(əvvəli 1-ci səhifədə)
Hər iki ölkənin əlverişli geosiyasi və 

coğrafi mövqeyə malik olması Xəzər 
dənizi və Aralıq dənizi regionlarında 
iqtisadi inkişafa öz müsbət təsirini 
göstərməklə yanaşı, strateji sabitliyin 
qorunmasında da çox mühüm amil-
dir. Bundan başqa, BTQ-nin və Bakı 
Beynəlxalq Dəniz Ticarət Limanının 
tikilib istifadəyə verilməsi, bu məkanda 
azad iqtisadi zonanın yaradılması, 
Azərbaycanın bir tərəfdən Mərkəzi 
Asiyanı Qərblə, digər tərəfdən Cənubi 
Asiyanı Şimalla birləşdirən nəqliyyat 
qovşağının mərkəzinə çevrilməsi İtali-
yanın daha çevik və qarşılıqlı hörmətə 
əsaslanan siyasət yürütməsinə imkan 
verir. Digər tərəfdən Azərbaycanın 
Avropa İttifaqı ilə münasibətlərinin 
möhkəmlənməsində İtaliya çox mü-
hüm rol oynayır. Rəsmi Roma Avro-
panın enerji təhlükəsizliyinin təmin 
edilməsində Azərbaycanın rolunu 
yüksək qiymətləndirir. Azərbaycan da 
bu istiqamətdə mühim addımlar atır və 
İtaliya da etibarlı tərəfdaş kimi bunu 
dəyərləndirir, ikitərəfli münasibətlərin 

daha da dərinləşməsi üçün zəruri 
addımların atılmasını dəstəkləyir. 

Bundan başqa, İtaliya 
Azərbaycanın ərazi bütövlüyünün ta-
nınmasında, Qarabağ münaqişəsinin 
həlli istiqamətində həmişə ədalətli 
mövqe nümayiş etdirməsi ilə 
də fərqlənmişdi. İkinci Qarabağ 
müharibəsi zamanı, postmüharibə 
dövründə də İtaliya beynəlxalq 
hüquq prinsiplərindən çıxış edərək 
Azərbaycanı dəstəklədi. İtaliya 44 
günlük müharibədə İtaliya Senatı-
nın və hökumətinin nümayəndələri 
Azərbaycana gəldilər, ermənilərin qa-
dağan olunmuş raket sistemlərindən 
Gəncə və Bərdəni atəşə tutduqları ter-
ror hərəkətlərini öz gözləri ilə gördülər 
və bütün bunlar mətbuatda işıqlan-
dırıldı. İtaliya ölkəmiz üçün çətin bir 
vaxtda Azərbaycanın yanında olmaqla 
əsl dost ölkə münasibətini nümayiş 
etdirdi. Əlbəttə, siyasi dialoqun davam 
etdirilməsi də iqtisadi əməkdaşlığın 
dərinləşməsinə müsbət təsir göstərir. 
Prezident İlham Əliyev ötən ilin 
dekabrın 9-da İtaliya Respublikasının 

Xarici İşlər və Beynəlxalq Əməkdaşlıq 
Nazirliyinin dövlət katibi, Azərbaycan 
Respublikası və İtaliya Respublikası 
arasında İqtisadi Əməkdaşlıq üzrə 
birgə Hökumətlərarası Komissiya-
nın həmsədri Manlio Di Stefanonun 
rəhbərlik etdiyi nümayəndə heyətini 
qəbul edən zaman bildirmişdi ki, 
Azərbaycan İtaliya ilə əməkdaşlığını 
dərinləşdirmək arzusundadır. “Biz 
ölkələrimiz arasında gözəl siyasi 
münasibətlərimizdən faydalana-
raq, iqtisadi əməkdaşlıq və daha 
çox İtaliya şirkətinin Azərbaycanda 
fəaliyyətə cəlb edilməsi məsələlərini 
nəzərdən keçirmək niyyətindəyik. 
Buraya ənənəvi əməkdaşlıq sahələri 
ilə yanaşı, Azərbaycanın dağıdılmış 
şəhərlərinin bərpasına dair böyük 
planlarımız da daxildir”, – deyən ölkə 
başçısı əlavə etmişdi ki, Azərbaycanın 
yeni infrastrukturun yaradılmasına – 
yeni yolların, dəmir yolu xətlərinin, 
hava limanlarının, məktəb və 
xəstəxanaların inşasına ehtiyacı var. 
Bunun səbəbinin ermənilər tərəfindən 
hər şeyin dağıdılması, yerlə-yeksan 

edilməsi olduğunu diqqətə çatdıran 
Prezident İlham Əliyev vurğulamışdı 
ki, italyan şirkətləri ilə də müqavilələrin 
imzalanacağına ümidvardır: “Bu da 
təbiidir. Çünki İtaliya Azərbaycanın 
yaxın dostudur. Ölkələrimiz arasın-
da çoxillik diplomatik münasibətlərin 
mövcudluğu dövründə və xüsusilə də 
müharibə zamanı biz sizin mövqeyi-
nizin şahidi olduq. Ölkənizin parla-
ment nümayəndələrinin müharibənin 
başa çatmasından bir aydan az vaxt 
keçməmiş Azərbaycana səfəri bizim 
güclü dostluq münasibətlərimizi nüma-
yiş etdirir. Biz bu həmrəylik və dəstək 
jestini yüksək qiymətləndiririk”. 

Artıq ilkin müqaviləyə imza 
atılmışdır. Belə ki, ötən ilin dekabr 
ayında İtaliya ilə Azərbaycan arasında 
Qarabağın enerji infrastrukturunun 
yaradılması çərçivəsində əməkdaşlığa 
dair müqavilə imzalanmışdı. Həmin 
müqaviləyə əsasən, İtaliyanın “An-
saldo Energia” şirkəti Ağdam, Füzuli, 
Kəlbəcər və Qubadlı rayonlarında inşa 
ediləcək hər biri 110 kilovoltluq dörd 
yarımstansiyanı avadanlıqla təmin 
edəcək. Qeyd edək ki, 30 ilə yaxın 
erməni işğalçılarının işğalı altında 
saxladığı Ağdam, Füzuli, Cəbrayıl, Qu-
badlı və Zəngilan bölgələrində elektrik 
stansiyaları, yarımstansiyalar və elekt-
rik xətləri daxil olmaqla bütün infrast-
ruktur məhv edildi. İndi italyanlar azad 
edilmiş ərazilərdə enerji infrastruk-
turunun yaradılmasına öz töhfələrini 
verəcəklər. Türkiyə şirkətlərindən 
sonra Azərbaycanın işğaldan azad 
olunan ərazilərində reallaşdırılacaq 
layihələrə İtaliyanın da qoşulmasını 
bərpa prosesinə digər dost ölkələrin 
də cəlb olunması baxımından müsbət 
faktor kimi qiymətləndirmək olar. 
Prezident İlham Əliyev bəyan etdiyi 
kimi, bu prosesə bizi dəstəkləyən və 
dost olan ölkələrin şirkətləri dəvət 
edilmiş, Türkiyə şirkətləri birinci qatıldı, 
Azərbaycanla müqaviləni imzalayan 
ikinci ölkə isə İtaliya oldu. 

Bir sözlə, Azərbaycan ilə İtaliya 
arasında aparılan dinamik siyasi və 
iqtisadi əməkdaşlıq uğurla davam 
edir. Tərəflər arasında qarşılıqlı-fay-
dalı əməkdaşlığın mövcudluğu, eyni 
zamanda, bir çox sahələrdə intensiv 
əlaqələrin inkişafı Azərbaycan–İtaliya 
münasibətlərinin xarakterinə müsbət 
təsir göstərir. 

Səbuhi MƏMMƏDOV,  
“Xalq qəzeti”

Düşmən Pənahəli xanın tikdirdiyi Şahbulaq qalasını 
özününküləşdirməyə çalışsa da, buna nail ola bilməyib

Qonaqlara qala barədə ətraflı 
məlumat verilib. Bildirilib ki, Şahbulaq 
kəndi yaxınlığında yerləşən bu qala 
1751–1752-ci illərdə Qarabağ xanlı-
ğının banisi Pənahəli xan tərəfindən 
inşa edilib. Elmi ədəbiyyatda “Şahbulaq 
qəsri” adı ilə tanınan abidə, əslində, iri 
qəsr kompleksinin iç qalası olub. Komp-
leks yaşayış evlərindən, bazar, hamam 
və məsciddən ibarət idi. Kompleksin 
ətrafı mühafizə divarları, nəzarətçi 
qüllələri ilə əhatələnib. Şahbulaq saray 

kompleksinin şimal-qərbində, bulağın 
yaxınlığında məscid də inşa edilib. Qəsr 
yaxınlıqdan axan gur sulu bulağın adı 
ilə adlandırılıb.

Pənahəli xan Şuşa qalasını inşa 
etdirənədək Şahbulaq qalası Qarabağ 
xanlığının inzibati mərkəzi olub. Şahbu-
laq tikililəri Qarabağ xanlığının, xüsusilə 
də onun paytaxtı olmuş Şuşa şəhərinin 
memarlığına təsir göstərib.

Hazırda Şahbulaq qəsr 
kompleksindən bulaq yanındakı 
təpə üzərində ucalan qala və məscid 
binası qalıb. Ermənilər 1993-cü ildə 
Ağdamı işğal etdikdən sonra əksər 
abidələrimiz kimi, Şahbulaq qalasını da 
erməniləşdirməyə çalışıblar. Lakin buna 
nail ola bilməyiblər.

AZƏRTAC

Rusiyalı deputatlar, ekspertlər və 
jurnalistlər işğaldan azad olunmuş 
Ağdam rayonuna səfər çərçivəsində 
Şahbulaq qalasını ziyarət ediblər. 

İtaliya və Azərbaycan arasında 
siyasi, iqtisadi, mədəni 
əməkdaşlıq sürətlə genişlənir

